ԱՄՓՈՓԱԹԵՐԹ
«Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք փոխանցելու և գույքի նվիրատվության մասին» Կառավարության որոշման նախագծի
	1. Արդարադատության նախարարություն
	30.03.2021թ.

	
	N 01/27.1/7789-2021

	 Ի պատասխան Ձեր 2021 թվականի մարտի 26-ի թիվ ՊՆ/510/1536-2021 գրության՝ հայտնում ենք, որ Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ Նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Վերոգրյալ իրավակարգավորման բովանդակությունից պարզ է դառնում, որ այն պարագայում, երբ ներկայացված ոչ նորմատիվ բնույթի նախագծերը վերաբերեն գույք հետ վերցնելուն, ամրացնելուն կամ գույքի հետ կապված այլ հարաբերությունները կարգավորելուն և նախագծի շրջանակներում ՀՀ արդարադատության նախարարությունը շահագրգիռ մարմին չի հանդիսանալու, ապա Նախագծի վերաբերյալ կարծիք չի տրամադրվելու:
Տվյալ պարագայում նկատի ունենալով այն հանգամանքը, որ ներկայացված Նախագծի պարագայում ՀՀ արդարադատության նախարարությունը շահագրգիռ մարմին չի հանդիսանում և միևնույն ժամանակ ղեկավարվելով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետի պահանջներով՝ հարկ ենք համարում նշել, որ ներկայացված «Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին գույք փոխանցելու և գույքի նվիրատվության մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվելու:
	 Ընդունվել է ի գիտություն:

	2. Տարածքային կառավարման և ենթակառուցվածքների նախարարություն
	06.04.2021թ.

	
	N ՍՊ//8252-2021

	Առաջարկում ենք Նախագծի 1-ին կետում նշված գույքը (ավտոմեքենան) փոխանցել ոչ թե Պետական գույքի կառավարման կոմիտեին, այլ՝ ՀՀ պաշտպանության նախարարությանը՝ հիմք ընդունելով «Մաքսային կարգավորման մասին» Հայաստանի Հանրապետության օրենքի 145-րդ հոդվածի 1-ին մասը։ Բացի այդ, Նախագծի 4-րդ և 5-րդ կետերն ու Նախագծի վերնագիրը  ենթադրում են նաև գույքի նվիրատվություն, ինչի վերաբերյալ Նախագծի նախաբանում հղում է կատարված ՀՀ քաղաքացիական օրենսգրքի 594-րդ հոդվածին, որը վերաբերում է նվիրատվության պայմանագրին։ Միաժամանակ Նախագծի նախաբանում, ի թիվս այլ իրավակարգավորումների, հղում է կատարված նաև ՀՀ կառավարության 2016 թվականի հոկտեմբերի 13-ի թիվ 1067-Ն որոշմանը, որով սահմանվում է պետական սեփականություն հանդիսացող գույքի նվիրաբերության կարգը։ Հաշվի առնելով ՀՀ քաղաքացիական օրենսգրքով ամրագրված նվիրատվության և նվիրաբերության առանձնահատկությունները՝ առաջարկում ենք Նախագծով հստակեցնել, թե տվյալ գույքը Սուրեն Արբիկի Գաբրիելյանին նվիրվելու է, թե նվիրաբերվելու, հետևաբար գտնում ենք, որ Նախագիծը լրամշակման կարիք ունի։
Միաժամանակ հայտնում ենք, որ գույքի նվիրատվության դեպքում որպես նվիրատու կողմ Հայաստանի Հանրապետության անունից հանդես պետք է գա ՀՀ պաշտպանության նախարարությունը։ 
	Ընդունվել է ի գիտություն:
Նախագծի մշակման համար հաշվի է առնվել նույնական հարաբերություններ կարգավորող ՀՀ կառավարության 23.05.2019թ. N 649-Ա որոշումը:

	3. Ֆինանսների նախարարություն

	08.04.2021թ.

	
	N 01/8-5/5168-21

	Ըստ Նախագծին կից ներկայացված հիմնավորման՝ Նախագծի ընդունումը պայմանավորված է 2020 թվականի սեպտեմբերի 27-ին ադրբեջանի Հանրապետության կողմից սանձազերծված ռազմական գործողությունների ժամանակ իր ծառայողական պարտականությունները պատվով կատարած, հակառակորդի ռազմական տեխնիկային և մարդկային ուժին զգալի կորուստներ հասցրած շարքային կազմի պարտադիր զինծառայող Սուրեն Արբիկի Գաբրիելյանին մարդատար ավտոմեքենա նվիրելու անհրաժեշտությամբ: Ինչին, որպես հիմնավորում, նշում է այն հանգամանքը, որ Թովմասյան Բարեգործական հիմնադրամի կողմից նպատակային ներկրվել է 2009 թվականի արտադրության ՇԿՈԴԱ ՕԿՏԱՎԻԱ մակնիշի (VIN: TMBDA21Z49C003096) մարդատար ավտոմեքենա՝ ռազմական գործողությունների ժամանակ իր ծառայողական պարտականությունները պատվով կատարած, հակառակորդի ռազմական տեխնիկային և մարդկային ուժին զգալի կորուստներ հասցրած շարքային կազմի պարտադիր զինծառայող Սուրեն Արբիկի Գաբրիելյանին նվիրելու համար, որի նպատակով «Հրաժարում՝ հօգուտ պետության» մաքսային ընթացակարգով 2021 թվականի փետրվարի 10-ի թիվ 05100010/100221/0005086 հայտարարագրով ձևակերպված ավտոմեքենան ՀՀ պետական եկամուտների կոմիտեի կողմից 22.02.2021թ-ին գույքի հանձնման-ընդունման արձանագրությամբ հանձնվել է ՀՀ պաշտպանության նախարարությանը: ՀՀ կառավարության 2016 թվականի հոկտեմբերի 13-ի N 1067-Ն որոշմամբ հաստատված կարգի 20-րդ պահանջների համաձայն՝ այն դեպքում, երբ պետական գույքն ամրացված է այլ պետական կառավարչական հիմնարկին կամ պետական ոչ առևտրային կազմակերպությանը, վարչությունը երկամսյա ժամկետում Հայաստանի Հանրապետության կառավարություն է ներկայացնում առաջարկություն տվյալ պետական գույքը վարչությանն ամրացնելու մասին` այն նվիրաբերության սուբյեկտներին նվիրաբերելու նպատակով:
Այս առումով հայտնում ենք, որ առաջարկվող մեխանիզմն առերևույթ տպավորություն է ստեղծում, որ նախաձեռնությունը նպատակ ունի ներմուծողին ազատել ավտոմեքենայի ներմուծման համար ավելացված արժեքի հարկի գծով ՀՀ սահմանին առաջացող հարկային պարտավորություններից, որպիսի հանգամանքը որևէ պարագայում ընդունելի համարվել չի կարող:
Ուշադրության է արժանի նաև այն հանգամանքը, որ «Պետական գույքի կառավարման մասին» ՀՀ օրենքի 1-ին մասի համաձայն՝ պետական գույքի նվիրատվությունը կամ նվիրաբերությունը պետք է լինի նպատակային, արդյունավետ և լուծի որոշակի տնտեսական կամ սոցիալական խնդիրներ:
Ավելին, Նախագծի նախաբանում վկայակոչված ՀՀ կառավարության 2016 թվականի հոկտեմբերի 13-ի թիվ 1067-Ն որոշմամբ հաստատվել է պետական սեփականություն հանդիսացող գույքի նվիրաբերության, բայց ոչ նվիրատվության կարգը: Ընդ որում, նույն կարգի 4-րդ կետի համաձայն՝ պետական գույքը նվիրաբերությամբ տրվում է նվիրաբերության սուբյեկտներին, եթե՝
1) նվիրաբերության սուբյեկտների կողմից առաջարկվող ծրագրերը վերաբերում են բժշկական օգնություն և սպասարկում իրականացնելուն, դաստիարակչական հիմնարկների, սոցիալական պաշտպանության ու նույնանման այլ հաստատությունների, բարեգործական, գիտական և ուսումնական հաստատությունների գործունեությանը, և
2) նվիրաբերության սուբյեկտների կողմից առաջարկվող հանրօգուտ ծրագրերի իրականացումը նախատեսված է Հայաստանի Հանրապետության կառավարության գործունեության ծրագրով, իսկ նույն կարգի 5-րդ կետի համաձայն՝ հանրօգուտ ծրագրեր են համարվում այն ծրագրերը, որոնք իրականացվում են կրթական, գիտական, մշակութային, մարզական, բնապահպանական, առողջապահական, սոցիալական և բարեգործության ոլորտներում և նպատակաուղղված են բնակչության 50 և ավելի թվից բաղկացած խմբերին աջակցելու համար:
Մինչդեռ տվյալ դեպքում նշված պայմանների առկայության վերաբերյալ որևէ հիմնավորում ներկայացված չէ:
Ամբողջ վերոգրյալի ամփոփմամբ՝ Նախագծի ընդունումը համարում ենք ոչ նպատակահարմար:
Բացի այդ կարծում ենք, որ այսօրինակ նախաձեռնությունները կարող են ձևավորել չհիմնավորված սպասումներ և խտրական վերաբերմունքի ընկալում համանման իրավիճակներում գտնվող մյուս անձանց մոտ, ինչը որևէ պարագայում ընդունելի համարվել չի կարող:
	Ընդունվել է ի գիտություն:
Նախագծի մշակման համար հաշվի է առնվել նույնական հարաբերություններ կարգավորող ՀՀ կառավարության 23.05.2019թ. N 649-Ա որոշումը:

